
Resoluzión lumero: 36 
Asunto : O grupo culto prozedén d’o latín -X- [-ks-] seguito de consonán 
  

Testo de a resoluzión 
 
Como norma cheneral se consella ra simplificazión de o grupo culto latino -X-  
[-ks-] + consonán> -s- + consonán: esporgar, escusar, testo, estensión.  

 
Chustificazión 

 
Se sigue asinas a estendenzia tradizional e popular, que adauta regularmén a  
-s- o grupo culto -X- [-ks-], inazeutable u difízil d’acoplar en a estrutura 
fonolochica de l’aragonés, tal como se beye en as formas populars e 
tradizionals: esprisions, esporgar, espolso, esprés, esplanicar, esperenzia, 
estrafollar, escusar, escusón, escurruchar, escañar, escalamar, esconchurar, 
ez.. Ista estendenzia yera ya común en a luenga meyebal: espleitar (der. de 
*espleito < lat. EXPLICITUM, neutro d’o partizipio pasibo d’o berbo 
EXPLICARE), espolio, estranchero, estraniar, ez. Asinas, de a mesma traza, 
escribiremos, por exemplo: testo, testual, escursión, escluyir, contesto, 
estensión, estenso, estender, esplicar, esplicazión, esplicatiba, esplorar, 
espropiar, ez. 

